
Sempena Bulan Kemerdekaan ke-50 tahun, Bangunan Parlimen Malaysia
berjaya menggondol hadiah naib johan yang bernilai RM8,000 bagi
pertandingan Kecantikan Pencahayaan Bangunan Kerajaan peringkat

Wilayah Persekutuan Kuala Lumpur.

Y.BHG. DATUK KAMARUDDIN BIN MOHAMED BARIA
Ketua Pentadbir Parlimen Malaysia

Assalammualaikum Warahmatullahi Wabarakatuh dan Salam
Hormat.

TERLEBIH dahulu saya ingin memanjatkan kesyukuran
kehadrat lllahi kerana dengan limpah kurnia-Nya Parlimen
Malaysia berjaya menerbitkan Buletin Parlimen Malaysia buat
kali keduanya.

Selaras dengan intipati Buletin Parlimen Malaysia sebagai
perantara informasi dan inspirasi, saya percaya segala
maklumat yang dipaparkan dapat memberi gambaran bahawa
Parlimen Malaysia seiring dengan perkembangan globalisasi,
liberalisasi ekonomi, ledakan teknologi maklumat dan
komunikasi yang kini begitu menyerlah sekali.

Segala urusan yang berkaitan sistem penyampaian Kkini
telah berubah dengan begitu pantas sekali terutama dengan
adanya perkembangan informasi sekarang. Ini selaras dengan
pandangan Alvin Toffler dalam Power Shift bahawa kemampuan
kita untuk mengumpul, menyaring dan menganalisis maklumat
atau ilmu akan menentukan tahap daya saing kita berbanding
dengan negara-negara lain menjelang abad-abad yang akan
datang, di mana menurutnya, “The new accelerated system
for wealth creation is increasingly dependand on the exchange
of data, information and knowledge. It is ‘super-symbolic’. No
knowledge exchange, no wealth created”.

Sebagai institusi tertinggi negara, Parlimen Malaysia sentiasa
peka terhadap apa jua perubahan yang berlaku dewasa ini,
dan berusaha untuk memberikan maklumat dan menyediakan
perkhidmatan yang cepat serta terkini dalam memenuhi
keperluan pelanggan yang terdiri daripada pelbagai lapisan
masyarakat, antaranya, Ahli-Ahli Parlimen tidak kira Dewan
Rakyat dan Dewan Negara, Eksekutif, agensi kerajaan, anggota
perkhidmatan awam, pelajar dan juga orang ramai.

Saya amat berharap Buletin Parlimen Malaysia dapat memberi
sumbangan terhadap perkembangan dunia informasi. Saya

amat mengalu-alukan pandangan yang membina bagi
memantapkan lagi pengurusan maklumat Parlimen Malaysia.

Sekian, terima kasih.



Y.B. TAN SRI DATO’ SERI DR. ABDUL HAMID PAWANTEH

Assalammualaikum Warahmatullahi Wabarakatuh dan Salam
Sejahtera.

SAYA merafakkan puji dan syukur yang tidak terhingga ke
hadrat Allah Subhanahu Wa Taala kerana dengan izin dan
limpah rahmat-Nya Parlimen Malaysia dapat meneruskan
usaha menerbitkan Buletin Parlimen Malaysia kali ini.

Kelahiran buletin ini akan mencatatkan pelbagai maklumat
dan merakamkan pelbagai aktiviti berkaitan Parlimen
Malaysia yang akan mewarnai sejarah negara khususnya
dalam perkembangan institusi Parlimen Malaysia.

Perkembangan politik negara semasa memberikan
gambaran bahawa amalan demokrasi kemungkinannya
sukar difahami tetapi keseluruhannya mendukung prinsip
mematuhi kehendak majoriti. Saya percaya buletin ini
memberikan gambaran situasi semasa.

Dalam masa yang sama ekonomi negara dan global sedang
menghadapi keadaan yang mencabar. Peranan Parlimen
sebagai institusi perundangan tertinggi negara adalah
signifikan dan bermakna bagi memastikan kemakmuran
negara dan kesejahteraan rakyat berterusan.

Akhirnya, saya mengucapkan tahniah kepada semua
pihak yang telah berusaha untuk menjayakan penerbitan
Buletin Parlimen ini dan berharap buletin ini akan memberi
kefahaman yang lebih mendalam terhadap peranan
Parlimen.

Sekian, terima kasih.

Yang d--ertua
Dewan Rakyat

Assalammualaikum Warahmatullahi Wabarakatuh dan Salam
Sejahtera.

KEBELAKANGAN ini, minat serta kesedaran masyarakat

umum terhadap peri pentingnya peranan institusi Parlimen di
negara ini telah semakin meningkat. Malangnya, maklumat
bertulis berkaitan dengan Parlimen bukan sahaja tidak memadai
malah saya mendapati maklumat juga amat sukar diperolehi.

Pada era digital ini, penulisan-penulisan yang berkaitan
dengan urusan Parlimen sama ada dalam bentuk dokumentasi
persidangan mahupun rujukan-rujukan mengenai amalan
peraturan mesyuarat di negara-negara yang lain seharusnya
diperbanyakkan. Ini penting agar semua pihak, khususnya
masyarakat umum mengetahui proses serta aturan mesyuarat
sebenar yang sepatutnya menjadi amalan di dalam Dewan.
Dengan yang demikian, mereka tidak mudah terpedaya dengan
tindak-tanduk sesetengah pihak yang cuba berbuat sesuka
hati dan mengingkari peraturan mesyuarat atas kepentingan
tertentu.

Justeru saya menyambut baik usaha Parlimen Malaysia dalam
menerbitkan ‘Buletin Parlimen’ tahun 2008 ini. Saya berharap
agar pada masa hadapan perkara-perkara sepertimana yang
saya huraikan di atas dapat diberikan ruang untuk dipaparkan.
Adalah menjadi harapan saya agar ‘Buletin Parlimen’ ini akan
dapat sedikit sebanyak mencapai objektif untuk memberi
informasi seterusnya meningkatkan lagi pengetahuan masyarakat
umum mengenai Parlimen. Usaha penerbitan seumpama ini
juga perlulah diperluaskan lagi melalui saluran yang lain seperti
internet dan sebagainya agar lebih mudah dicapai oleh sesiapa
sahaja yang berminat.

Akhir sekali, saya ingin mengambil kesempatan ini untuk
mengucapkan tahniah kepada semua pihak yang terlibat sama
adasecaralangsung mahupuntidak langsung dalam menerbitkan
Buletin Parlimen ini dan berharap buletin ini akan diterbitkan lagi
pada masa-masa hadapan.

Sekian. Terima Kasih.

Y.B. DATO’ SERI MOHAMED NAZRI TAN SRI ABDUL AZ|Z

Assalamualaikum Warahmatullahi Wabarakatuh dan Salam
Bahagia.

SEGALA puji dan syukur dipanjatkan kepada Allah
Subhanahu Wa Taala kerana dengan rahmat dan izin-Nya
Buletin Parlimen Malaysia dapat diterbitkan untuk Kkali
keduanya.

Negara mencapai kemakmuran ekonomi dan kesejahteraan
rakyat. Semangat kesetiaan kepada negara oleh setiap
individu rakyat negara ini, tidak kira kaum dan fahaman
politik, adalah asas kepada pembinaan negara yang stabil.
Pada masa kini persekitaran ekonomi global menghadapi
kesukaran dan perkembangan yang tidak menentu, namun
sokongan padu rakyat, kestabilan politik dan kecekapan
pentadbiran kerajaan menjamin ekonomi negara terus
berkembang dan berdaya saing. Pandangan-pandangan
dan cadangan-cadangan rakyat yang disalurkan melalui
Ahli-ahli Parlimen kepada kerajaan telah diterjemahkan
dalam bentuk perlaksanaan dasar-dasar kerajaan dalam
pentadbiran negara.

Sebagai institusi yang tertinggi dan terpenting di negara ini,
Parlimen meluluskan undang-undang, belanjawan negara,
dan lain-lain, merupakan asas bagi perkembangan politik,
ekonomi, sosial di negara ini. Persidangan Parlimen dan
peristiwa-peristiwa yang berlaku di Parlimen dari semasa
ke semasa mendapat perhatian umum. Justeru, peristiwa
yang berlaku ini jika diterjemahkan dalam bentuk penulisan
pastinya menjadi sejarah dan rujukan di masa depan.

Saya sangat mengalu-alukan penerbitan Buletin Parlimen ini
dan amat berbesar hati serta mengucapkan tahniah kepada
sidang pengarang yang berusaha untuk memastikan Buletin
Parlimen ini terus diterbitkan bagi tatapan semua.

Sekian. Terima Kasih.




